
	సీ.	
తమి దేవతాగురుధ్యానముల్ మఱచిన

        బన్నిదంబుల విద్య భంగపరచు

ధనురాగమప్రబోధంబు సంధిలదేని

        విద్యాపరీక్షల వెఱపుఁ గోరు

శస్త్రాస్త్రమంత్రవిస్తరము చేకుఱదేని

        పరభయానకలీల పాదుకొనదు

చులకనిబాణంబు బలుశరాసరమునఁ

        దూఁగించ జబ్బుగా నేగుచుండుఁ

జులకనివింట నగ్గలమైన విశిఖమ్ము

        సమకొల్పఁ గ్రక్కున సనక మాను

సతత మభ్యాసంబు సలుపఁజూడనిచోట

        లాఘవంబునఁగాదు లక్ష్యశుద్ధి

సమయం బెఱుంగక చాపంబు బూనిన

        నేపుమై పంత మీడేరకుండు

కుశలుఁడై లక్ష్యమ్ము కొలఁదిఁ గన్గొన కేయు

        తఱి శరవ్యమునందుఁ దవుల దమ్ము

దుస్సహంబగు వింటఁ దొడిగిన శరము చెం

        గట వ్రాలు గాత్రంబు కంప మందు

గుణము యోగ్యంబుగాఁ గూర్చనిచో విల్లు

        నాద మీదు శరంబు నడుమ వ్రాలు

ధనురాశుగములు మంత్రము లోలి వ్రాయక

        తాల్చునేని సురక్షితములు గావు

వైపు లిట్టటుగాఁగఁ జాపంబు దాల్చిన

        శృంగముల్ సమముగా వంగకుండుఁ

గొమలవంపులు సమానములు గామిని గార్ము

        కంబులో మెలియున్నఁ గదలు శరము

దృఢముష్టిఁ గొనఁడేని తిరుగు బాణాసనం

        బరచెయ్యి నొచ్చు సాయకము సడలు

		 ఈ పేజీలో చివరి మార్పు 1 జూలై 2021న 05:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

